
Дорж Б.
                Засгийн газраас боловсон хүчин бэлтгых асуудалд их анхаардаг 
Хоёр их сургуулийн хооронд 2006 онд гэрээний дагуу хамтын ажиллагааг хэрэгжүүлэх зорилгоор Монголд хүрэлцэн ирсэн Казахстаны Хөдөө аж ахуйн Их сургуулийн Шинжлэх ухаан, гадаад харилцааны асуудал хариуцсан дэд захирал, биологийн шинжлэх ухааны доктор, профессор Б.С. Майкановтай манай сурвалжлагчийн хийсэн ярилцлагыг нийтэлж байна. Тэрээр малын гаралтай хүнсний бүтээгдэхүүний аюулгүй байдлаар судалгаа хийдэг долоон дэд эрдэмтэн, гурван магистрын ажлыг удирдаж хамгаалуулахын зэрэгцээ, 150 гаруй эрдэм шинжилгээний бүтээл туурвиж, шинэ бүтээлийн таван гэрчилгээ авч, есөн сурах бичиг бичсэн эрдэмтэн. Профессор Б.С. Майканов мах, сүүнд агуулагдах хүнд металл болон янз бүриийн давсны агуулалтыг судалгааныхаа гол чиглэл болгон ажилладаг хүн юм. 
Сургуулийнхаа талаар товчхон... 

· Манай сургууль харьцангуй хожуу буюу 1958 онд байгуулагдсан боловч Казахстаныг ЗХУ-ын бүрэлдэхүүнд байхад ЗХУ –ын тэргүүний 10 дээд сургуулийн нэгэнд нь орж байсан, Астана хотдоо бол хамгий анхны их сургууль юм. Одоо 10 факультетэд 42 мэргэжлээр боловсон хүчин бэлтгэж гаргадаг. Нийт 500 гаруй багштай, тэдгээрийн 230 нь доктор, дэд эрдэмтний зэрэгтэй. Мөн 9500 – гаад оюутан сурдаг, материаллаг бааз сайтай, сурах боломж бүрэн хангагдсанаараа онцлог. Сургалтын бааз нь Хөдөө аж ахуйн яамны харьяанд байдаг туршлагын аж ахуй юм. Өөрөөр хэлбэл Хөдөө аж ахуйн яамнаас захиалсан төслийг бид  хийж гүйцэтгэдэг. Тэгэхдээ тэдний өөрийн туршлага, аж ахуй дээр суурилж хийдэг учраас бааз сайтай гэж хэлж байгаа юм. Мөн Боловсролын яаманд давхар харьяалалтай. Тэр нь зөвхөн сургалтын арга зүйгээр хангахын зэрэгцээ явцад нь хяналт тавьдаг. Манай сургууль Орос, Герман, Хятад, Америк, Англи, Францын мэргэжил, чиглэл нэгтэй их, дээд сургуулиудтай хамтын ажиллагааг нэлээд хөгжүүллээ. Тэдэнтэй оюутан солилцож сургадаг, одоо танайхтай хамтран ажиллахаар гэрээ хэлэлцээр хийх бэлтгэлийг хангах үүрэгтэйгээр би ирээд байна. Танай сургуультай 1+1-ээр Мал эмнэлэг, Эрүүл  ахуй, Зоотехник, Эдийн засаг гэсэн чиглэлээр магиструуд сургахаар тохирсон. Мөн докторантурт аль аль талаасаа нэг, нэг удирдагчтайгаар судалгаа, шинжилгээний ажил явуулж хамгаалуулах чиглэл барьж байна. Манай хоёр орон хоёулаа хөдөө аж ахуй, тэр тусмаа мал аж ахуйн орон учраас бидний хамтран ажиллах асуудал аль аль талдаа их ашигтай байх болно гэж үзэж байгаа.
· Та Шинжлэх ухааны доктор,тэргүүлэх эрдэмтэн, бас Шинжлэх ухааны асуудлыг хариуцсан дэд захирлын хувьд сургуулийнхаа ирэдүйн талаар ямар бодолтой байдаг вэ?
· Казахстанд Хөдөө аж ахуйн гурван том сургууль бий. Эдгээр сургуулиуд нь Алма-Ата, нийслэл Астана, Урал мужуудад байдаг. Засгийн газраас боловсон хүчин бэлтгэх асуудалд их анхаарч байна. Чанартай, сайн боловсон хүчин бэлтгэгдэж гарахын хэрээр Хөдөө аж ахуйн бүтээгдэхүүний үйлдвэрлэл нэмэгдэж байна. Тусгаар улсын хамтын нөхөрлөлүүдийн орнууд дотроос манайх боловсролоор тэргүүн түвшинд гарч ирсэн. Өөрөөр хэлбэл ОХУ-ын өмнө явж байгаа юм. Ийм ахиц гарахад Ерөнхийлөгч Нурсултан Абишевич Назарбаевын хүчин зүтгэл их үүрэг гүйцэтгэж байгаа. Түүний тэтгэлэгээр гадаадын алдартай, том сургуулиудад одоо 300 гаруй  оюутан суралцаж байна. Энэ бол Казахстан  орныг хөгжүүлэхэд маш чухал үүрэг гүйцэтгэх болно. Эдгээр оюутнууд эргыж ирээд улс орныхоо эдийн засгийн янз бүрийн салбаруудад үр дүнтэй ажиллах нь гарцаагүй  
